
Prentan 2013 
 

Regleman Depatman edikasyon Vil Nouyòk NYC Department of Education 
(NYCDOE) sou medya sosyal 

 
A. Entwodiksyon/Objektif  

1. Teknoloji medya sosyal kapab sèvi kòm yon zouti pisan pou amelyore edikasyon, kominikasyon 
ak aprantisaj. Teknoloji sa a ka bay ni avantaj edikatif ni avantaj pwofesyonèl, tankou 
preparasyon DOE pou yo reyisi nan karyè akademik ak pwofesyonèl. 

2. Chanselye a pran angajman pou garanti tout moun ki itilize teknoloji medya sosyal DOE pou 
rezon pwofesyonèl ki dekri pi ba, tankou estaf ak elèv, fè sa ansekirite ak responsablite. DOE ap 
lite pou kreye anviwònman medya sosyal pwofesyonèl ki montre anviwònman k ap sipòte lekòl 
nou yo onivo akademik. 

3. Regleman medya sosyal sa yo (“Regleman”) bay gid sou metòd ki rekòmande pou kominikasyon 
nan medya sosyal pwofesyonèl ant anplwaye DOE, ansanm ak kominikasyon medya sosyal ant 
anplwaye DOE ak elèv DOE1. 

4. An rekonesans nati piblik ak konvenkan kominikasyon medya sosyal, ansanm ak reyalite nan 
peryòd dijital sa a, diferans ant efò pwofesyonèl ak pèsonèl yo konn pa klè pafwa. Regleman sa 
yo konsidere tou metòd yo rekòmande pou estaf DOE k ap itilize medya sosyal pèsonèl.2 Tanpri 
gade Regleman sou sekirite ak itilizasyon entènèt ki akseptab Internet Acceptable Use and 
Safety Policy (“IAUSP”) DOE mete pou plis konsèy. 

B. Definisyon medya sosyal 

Yo defini medya sosyal kòm tout tip piblikasyon oswa prezans sou entènèt ki pèmèt kominikasyon 
entèaktif, tankou, pa egzanp, rezo sosyal, blogs, sit wèb entènèt, fowòm sou entènèt ak wikis. Men 
egzanp medya sosyal, men se pa sèlman sa a, Facebook, Twitter, YouTube, Google+, ak Flickr.3 

1. Medya sosyal pwofesyonèl se yon aktivite medya sosyal swa nan lekòl (paegzanp yon direktè 
DOE ki kreye yon paj Facebook pou lekòl li swa yon pwofesè DOE ki kreye yon blog pou klas li), 
oswaaktivite ki pa nan lekòl (paegzanp, yon biwo DOE ki kreye yon paj Facebook pou fasilite 
kontwòl Regleman Chanselye biwo a) ki gen rapò ak travay. 

                                                            
1 Anplwaye DOE tankou pwofesè, direktè, lòt estaf lekòl ak pwofesyonèl, rezo, sipèentandan ak estaf santral. 

2 Regleman sa yo pa konsidere kominikasyon ant elèv atravè medya sosyal. Kòd Disiplin Discipline Code lan ansanm 

ak Lwa sou dwa ak responsablite elèv Bill of Student Rights and Responsibilities DOE fikse nòm konduit yo atann 

pou elèv respekte konsènan kominikasyon ant elèv. Discipline Code fikse echèl opsyon disiplin ak entèvansyon sou 
gid yo ka itilize lè elèv gen move konpòtman nan medya sosyal. 

3 Regleman sa yo pa konsidere itilizasyon pwofesyonèl zouti kolaborasyon yon twazyèm pati pou rezon ki pa medya 
sosyal. Lòt gid ki soti nan DOE sou itilizasyon zouti kolaborasyon twazyèm pati ap parèt alavni. 

2. Itilizasyon  medya sosyal pèsonèl se yon aktivite medya sosyal ki pa gen rapò ak travay 
(paegzanp yon anplwaye administrasyon santral DOE ki kreye yon paj Facebook oswa yon kont 
Twitter pou pwòp itilizasyon pa l). 

C. Aplikasyon regleman sa yo 

Regleman sa yo aplike pou tout anplwaye DOE.4 DOE ap pran mezi pou garanti  lòt moun nan DOE, 
tankou founisè sèvis, volontè ak kontraktè endepandan okouran Regleman sa yo. 

D. Itilizasyon medya sosyal pwofesyonèl 

1. Separasyon kont imèl pwofesyonèl yo ak kont pèsonèl yo 

Anplwaye DOE ki deside angaje yo nan aktivite medya sosyal pwofesyonèl ta dwe separe adrès 
imèl pwofesyonèl yo ak adrès pèsonèl yo. Poutèt sa, anplwaye DOE  pa ta dwe itilize adrès imèl 
pèsonèl yo pou aktivite medya sosyal pwofesyonèl. Anplwaye yo ta dwe itilize yon adrès imèl 
pwpfesyonèl apa ki pa menm ak okenn medya sosyal pèsonèl yo genyen. yon adrès imèl pèsonèl 
yo itilize toutan pou rezon pwofesyonèl, tankou itilizasyon medya sosyal, ka lakoz DOE konsidere 
adrès imèl la ak itilizasyon ki koresponn ak adrès la kòm yon kont pwofesyonèl. 

2. Kominikasyon ak elèv DOE 

Anplwaye DOE k ap travay ak elèv epi k ap kominike ak elèv atravè sit medya sosyal yo ta dwe 
suiv regleman sa yo56: 

a. Yo ta dwe fè sit medya sosyal yo nan lekòl yo pou konsidere pwoblèm sou pwogram 
ansèyman, edikatif oswa pwoblèm aktivite anplis ki pa nan kourikoulòm debaz la;7 

b. Chak ane lekòl, yo avèti paran DOE yo sou aktivite medya sosyal pwofesyonèl pitit yo ka 
patisipe.8 Men egzanp langaj lekòl yo ka itilize. DOE pral rekòmande paran pou yo 
kontakte lekòl la pou nenpòt kesyon oswa enkyetid yo genyen;  

3. Gid sou sit Medya sosyal pwofesyonèl 

a. Anplwaye DOE yo ta dwe trete espas medya sosyal pwofesyonèl ak kominikasyon kòm 
yon salklas ak/oswa yon plas travay pwofesyonèl. Menm nòm yo atann nan anviwònman 

                                                            
4 Gade remak 1. 

5  Tèm“kominike”, jan yo itilize l nan Regelamn sa a , vle di aktivite tankou bagay sa yo ak lòt ankò: “fè zanmi,” “suiv,” 
“fè kòmantè,” ak “afiche mesaj”lè yo itilize sit medya sosyal. 

6  Tèm“sit” la ak “sit”yo vle di yon kont oswa itilizasyon yon medya sosyal sou entènèt. 

7 Anplwaye DOE yo ta dwe itilize sit medya sosyal pwofesyonèl ki nan lekòl ki konsène elèv DOE pou rezon 
pwofesyonèl sèlman. 

8  Tèm paran an vle di paran oswa responsab elèv la, oswa nenpòt moun ki sèvi kòm paran oswa responsab elèv la. 
Tankou : Paran byolojik oswa paran adoptif, bopè/bèlmè reponsab legal yo nome ak paran dakèy foster parent. 

pwofesyonèl DOE yo se menm nòm yo atann nan sit medya sosyal pwofesyonèl yo. Si 
yon tip konpatman patikilye pa kòrèk nan salklas la oswa nan yon plas travay 
pwofesyonèl, kidonk konpòtman sa a pa kòrèk tou nan sit medya sosyal pwofesyonèl la; 

b. Anplwaye DOE ta dwe pran prekosyon, itilize jijman ak bon sans lè y ap itilize sit medya 
sosyal pwofesyonèl yo. 

c. Lè y ap kreye sit medya sosyal pwofesyonèl yo, sipèvizè ak anplwaye yo ta dwe 
konsidere moun ki pral itilize sit la epi konsidere nivo respè vi prive yo mete nan sit la, 
espesyalman, si sit la ta dwe yon rezo prive (paegzanp, yo limite l pou yon klas oswa yon 
nivo patikilye nan yon lekòl) oswa si se yon rezo piblik (paegzanp, nenpòt moun nan lekòl 
la, yon pi gwo gwoup nan DOE oswa moun deyò DOE  ka patisipe). Se yon pratik yo 
rekòmande pou sit medya sosyal pwofesyonèl yo se rezo prive, sofsi gen yon bezwen 
edikatif presi pou sit la pou l yon rezo piblik.   

d. Lè sa posib, dapre jan yo itilize sit medya sosyal la, sipèvizè DOE yo oswa reprezantan 
yo ta dwe gen dwa administratè apa ki bay aksè limite nan kont medya sosyal 
pwofesyonèl yo ke anplwaye DOE kreye. Gade FAQ #22, pou plis enfòmasyon.  

e. Anplwaye DOE yo ta dwe jwenn otorizasyon sipèvizè yo nan yon fòm enskripsyon lekòl 
la chwazi avan yo kreye yon medya sosyal pwofesyonèl. Yo pa p refize otorizasyon sa a 
si pa gen rezon valab. DOE pral bay sipèvizè yo yon modèl fòmilè enskripsyon.  

f. Si gen yon gwo chanjman ki fèt nan yon sit medya sosyal pwofesyonèl(paegzanp, yon 
paj Facebook y ap itilize pou pataje kesyon sou devwa lekti, pral sèvi kounye a pou 
pataje ide ak yon klas nan yon lekòl nan yon lòt peyi), se pou yo konsidere si li nesesè 

pou yo revize fòmilè enskripsyon an ak avi pou paran yo. Lè sa nesesè, lekòl yo ka 

kontinye enfòme fanmi yo sou sit medya sosyal ki fèk kreye yo. 

g. Sipèvizè yo ak reprezantan yo responsab pou kenbe yon lis tout kont medya sosyal 
pwofesyonèl yo nan lekòl oswa nan nan biwo pa yo.  

h. Sit medya sosyal pwofesyonèl DOE yo ta dwe gen ldan yo langaj ki idantifye sit yo kòm 
sit medya sosyal pwofesyonèl DOE pou fè diferans ak sit ki pèsonèl yo. Paegzanp, sit 
pwofesyonèl yo ka idantifye lekòl DOE a, depatman an oswa klas patikilye ki itilize sit la. 
Gade FAQ 11, pou plis enfòmasyon.  

i. Biwo santral ki vle kreye yon medya sosyal pwofesyonèl pou biwo pa  yo ta dwe travay 
ak sipèvizè biwo yo epi kontakte  Office of Communications and Media Relations DOE 
pou plis konsèy avan kreyasyon yon medya sosyal 
(http://schools.nyc.gov/Offices/mediarelations/default.htm);  

j.  Sit medya sosyal pwofesyonèl ki pa nan lekòl la ta dwe gen adapte ak misyon, fonksyon 
biwo DOE k ap kreye sit la.  

k. Anplwaye DOE yo ta dwe itilize regleman sou vi prive pou kontwole aksè nan sit medya 
sosyal pwofesyonèl yo avèk objektif pou kominikasyon ki fèt nan medya sosyal 
pwofesyonèl atenn sèlman moun yo vize yo. Sepandan, anplwaye DOE yo ta dwe 

konnen ke gen limit nan regleman sou vi prive. Kominikasyon prive yo pibliye sou entènèt 
ka vin tounen enfòmasyon piblik byen fasil. Anplis, sit medya sosyal yo ka chanje 
regleman sou vi prive a ak lòt fonksyon ki deja egziste a yo. Kidonk, chak anplwaye gen 
responsablite pou konprann regleman sit medya sosyal y ap itilize a. 

l. Kominikasyon nan medya sosyal pwofesyonèl dwe respekte Regleman Chanselye ki 
egziste yo, regleman DOE ak lwa ki aplikab yo, tankou lwa sa yo ak lòt ankò, entèdiksyon 
pou pibliye enfòmasyon konfidansyèl ak entèdiksyon pou itilize langaj arasman, endesan, 
diskriminasyon, difamasyon oswa langaj menasan. 

m. Anplwaye DOE pa ka afiche sou sit medya sosyal pwofesyonèl k ap fonksyone andeyò 
salklas la (paegzanp yon klas"buddy" nan yon lòt peyi(, okenn enfòmasyon pèsonèl ki ka 
idantifye elèv, dapre Regleman Chanselye A-820.  Si yo gen pou afiche foto yon elèv sou 
entènèt fèt pou gen yon fòmilè konsantman pou medya Media consent form nan dosye 
lekòl la pou chak timoun yo vize.  

n. Elèv DOE ki patisipe nan sit medya sosyal pwofesyonèl pa ka gen otorizasyon pou afiche 
foto oswa videyo san konsantman pwofesè a oswa lòt anplwaye DOE ki responsab sit la.  

o. Li pa rekòmande pou anplwaye DOE afiche foto lòt anplwaye DOE sou sit medya sosyal 
pwofesyonèl san pèmisyon davans anplwaye y ap fè foto a. 

4. Kontwòl sit Medya sosyal pwofesyonèl yo 

a. Sipèvizè DOE oswa reprezantan yo responsab pou kontwole ak fè kòmantè sou sit 
medya sosyal pwofesyonèl anplwaye ki sou sipèvizyon yo. Responsablite pou kontwòl la 
gen ladan evalyasyon sit medya sosyal pwofesyonèl yo regilyèman. Si spèvizè yo jwenn 
kominikasyon oswa konpòtman ki gen dout sou sit medya sosyal pwofesyonèl yo, yo dwe 
kontakte otorite ki la pou sa pou yo ka jwenn èd.9  

 

Si anplwaye DOE yo deside kreye yon sit medya sosyal pwofesyonèl epi yo avèti yo ke 
gen kominikasyon oswa konpòtman ki gen dout sou sit yo a, yo ka retire materyèl la 
oswa kontakte sipèvizè yo. Anplwaye a dwe kontakte otorite ki la pou sa yo ansanm ak 
sipèvizè yo pou jwenn èd, lè yo egzije sa.10 

b. Sipèvizè DOE (sa vle di, direktè/reprezantan, pwen rezo, sipèentandan)gen dwa pou 
retire afich ak/oswa fèmen yon paj medya sosyal pwofesyonèl ki pa respekte lwa a oswa 
Regleman Chanselye oswa ki pa konfòm ak Regleman sa yo. 

                                                            
9 Yo dwe suiv kondisyon DOE ki egziste pou fè rapò. Dapre sikonstans lan, otorite apwopriye yo ka moun sa yo ak lòt 
ankò: lidè rezo a oswa lidè cluster, direktè sekirite borough a, Office of the Special Commissioner of 
Investigations,Office of Special Investigations, the Office of Equal Opportunity, Office of the General Counsel,  senior 
field counsel, the New York City Administration for Children’s Services ak New York City Police Department. 

10 Gade remak 9. 

Pou ede nan kontwòl la, anplwaye DOE a ta dwe egzamine default pou fè kòmantè yo 
sou sit medya sosyal pwofesyonèl yo ak nan itilizasyon jeneral pèsonalize custom ki gen 
plis restriksyon yo, kòm yon metòd yo rekòmande. Anplwaye DOE k ap kreye sit la ta 
dwe ale nan plis setting piblik dapre bezwen yo. Si default yo mete pou fè kòmantè yo 
aktif turned on, ki pèmèt nenpòt itilizatè user afiche yon kòmantè san revizyon, yo ta dwe 
kontwole kòmantè ki nan sit la regilyèman. 

c. Anplwaye k ap itilize medya sosyal pwofesyonèl pa gen atann pou respekte vi prive 
konsènan jan yo itilize medya sa a. Sipèvizè DOE oswa reprezantan yo ap kontwole sit 
medya sosyal pwofesyonèl yo regilyèman pou pwoteje kominote lekòl la.  

d. Sipèvizè DOE yo ta dwe kenbe yon lis detaye sou kominikasyon yo rapòte ki pa respekte 
regleman yo ansanm ak tout vyolasyon yo rapòte ba sipèvizè a nan sans sa a. Yo ta dwe 
pataje jan kominikasyon sa yo ak anplwaye DOE a pou li ka korije l, si sa nesesè ak si sa 
posib.  

5. Ankèt laprès 

a. Yo ta dwe voye tout ankèt laprès yo resevwa atravè sit medya sosyal pwofesyonèl yo ba 
Office of Communications and Media Relations DOE 
http://schools.nyc.gov/Offices/mediarelations/default.htm. 

E. Itilizasyon medya sosyal pèsonèl 

1. Kominikasyon ak elèv DOE 

Pou yo ka kenbe yon relasyon pwofesyonèl ki apwopriye ak elèv yo, anplwaye DOE yo pa ta dwe 
kominike ak elèv ki nan lekòl DOE nan moman an sou sit medya sosyal pèsonèl yo 11. Men 
eksepsyon ki genyen pou kominikasyon anplwaye DOE avèk elèv DOE atravè medya sosyal 
pèsonèl: (a) kominikasyon ak paran epi(b) si yon ka ijans mande jan kominikasyon sa a, 
anplwaye DOE a ta dwe avèti sipèvizè l pi vit posib. 
 

2. Gid pou sit Medya sosyal pwofesyonèl 

Anplwaye DOE ta dwe pran prekosyon, itilize jijman ak bon sans lè y ap itilize sit medya sosyal 
pwofesyonèl yo: 

a. Yo ankouraje anplwaye DOE yo pou itilize regleman sou vi prive ki apwopriye pou 
kontwole aksè nan sit medya sosyal pèsonèl yo, kòm yon pratik yo rekòmande. 
Sepandan, konnen ke gen limit nan regleman sou vi prive. Kominikasyon prive yo pibliye 
sou entènèt ka vin tounen   enfòmasyon piblik byen fasil. Anplis, sit medya sosyal yo ka 
chanje regleman sou vi prive a ak lòt fonksyon ki deja egziste a yo. Kidonk, anplwaye yo 
gen responsablite pou konprann regleman sit medya sosyal y ap itilize a. 

                                                            
11 Gade remak 5. 

b. Li pa rekòmande pou anplwaye DOE “tag” foto lòt anplwaye DOE, volontè DOE, 
kontraktè DOE oswa founisè sèvis DOE san pèmisyon  moun y ap tag la davans. 

c. Itilizasyon medya sosyal pèsonèl, tankou itilizasyon ki fèt apre lè biwo, gen posiblite pou 
lakoz entèripsyon nan lekòl ak/oswa plas travay la, epi li ka vyole regleman, Regleman 
Chanselye a ak lwa DOE. 

d. Yo entèdi enfòmasyon pèsonèl oswa konfidansyèl sou elèv yo afiche oswa bay sou elèv 

atravè sit medya sosyal pèsonèl, ki vyole   Regleman Chanselye Regulations.  

e. Anplwaye DOE yo pa ta dwe itilize logo DOE ni fè reprezantasyon kote sit medya sosyal 
pèsonèl yo pale kòm yon otorite DOE. Yo entèdi Itilizasyon logo DOE ki parèt 
otomatikman nan sit medya sosyal pèsonèl yo, tankou LinkedIn.  

f. Malgre regleman ki pi wo a, yo ka pwoteje sa yon anplwaye DOE afiche dapre lwa travay 
ki aplikab ak akò sou negosyasyon kolektif. 

 

F. Aplikasyon regleman DOEak lòt lwa 

1. Regleman sa yo bay gid ki la pou konplete, pa ranplase, regleman DOE, Regleman Chanselye ak 
lwa ki deja egziste. Itilizatè sit medya pwofesyonèl yo dwe respekte tout lwa federal, eta ak lokal, 
tankou Children’s Online Privacy Protection Act (COPPA) (http://business.ftc.gov/privacy-and-
security/children), Family Educational Rights and Privacy Act (FERPA) 
(http://www2.ed.gov/policy/gen/guid/fpco/index.html), ak lwa sou pwopriyete entelektyèl ak lòt 
ankò.  

2. Regleman sa yo pa la pou sèvi kòm yon kòd konduit pou itilizasyon medya sosyal epi li pa 
fondman apa pou posiblite disiplin. Sepandan, tout regleman, prensip ak lwa ki deja la ki konsène 
konduit anplwaye ka aplike nan anviwònman medya sosyal la. Lwa sa yo se Regleman 
Chanselye, Lwa sou konfli enterè, Regleman sou entènèt ki akseptab ak regleman sou sekirite 
pou itilizasyon entènèt ak Seksyon 3020-a lwa sou edikasyon DOE. 

3. Anplwaye DOE ki gen manda pou rapòte sa k pase gen obligasyon pou respekte menm 
responsablite pou rapòte a na yon kontèks medyal sosyal12. 

G. Lòt kesyon 

Dokiman sa a la pou bay oryantasyon jeneral men li pa kouvri chak sitiyasyon ki ka rive nan medya 
sosyal. Si w ta gen nenpòt kesyon, tanpri gade pati ki rele Kesyon moun poze souvan Frequently 

                                                            
12  Divès Regleman Chanselye egzije kondisyon pou fè rapò sou anplwaye DOE pou pwoblèm tankou abi sou 
timoun, move tretman timoun, ensidan ak krim ki gen rapò ak lekòl, pinisyon kòporèl, abi vèbal, diskriminasyon oswa 
arasman ki ilegal, anplwaye DOE, arasman seksyèl ant elèv ak arasman, entimidasyon ak/oswa agresyon ant elèv ki 
baze sou patipri. Paegzanp, gade Regleman ChanselyeA-412 – Sekirite nan lekòl yo, A-420 –Pinisyon fizik, A-421 –
Abi vèbal, A-750 – Abi sou timoun, A-830 – Diskriminasyon/Arasman, A-831- Arasman ant elèv ak elèv, A-832 – 
Arasman ant elèv ak elèv ki fèt sou baz enjistis, entimidasyon ak/oswa agresyon.  

Asked Questions (FAQ) oswa kontakte konseye anchèf nan domèn ou a oswa Office of Legal 

Services DOE nan 212-374-6888 oswa voye yon imèl nan asklegal@schools.nyc.gov. Piske 
regleman sa yo konsène teknoloji a k ap chanje byen vit, DOE pral revize yo regilyèman epi l ap mete 
yo ajou si sa nesesè. 

H. Kesyon moun poze souvan Frequently  Asked Questions(FAQ) 

Jeneral 

1. Poukisa DOE pibliye regleman sa sou medya sosyal?  

 Teknoloji medya sosyal ofri plizyè avantaj nan edikasyon. DOE pibliye gid sa a pou bay 
metòd ki rekòmande pou anplwaye ka pran avantaj teknoloji yon fason ki ankouraje yo 
konpòte yo an pwofesyonèl, pran responsablite rete an sekirite ak enfòme. Anplis, 
regleman sa yo ofri pratik ki pi rekòmande yo pou anplwaye ki itilize medya sosyal pou 
kominikasyon pèsonèl. 

2. Èske paran, elèv ak anplwaye DOE ka bay opinyon yo sou regleman sa yo?  

 Wi. DOE ap akeyi opinyon sou regleman sa yo ak sou FAQ yo. Piske teknoloji ak pi bon 
pratik yo ap chanje vit, DOE gen plan pou revize ak mete gid li a ajou si sa nesesè. Si w 
gen nenpòt opinyon oswa sijesyon, tanpri voye yon imèl nan 
SocialMedia@schools.nyc.gov. 

3. Èske regleman yo aplike pou tout anplwaye DOE oswa sèlman pou anplwaye ki nan lekòl? 

 Regleman yo aplike pou tout anplwaye DOE: estaf ki nan lekòl, ansanm ak estaf santral, 
rezo ak gwoup estaf  
 

4. Èske regleman yo aplike pou imèl, video chat ak instant messaging? 
 

 Non. Regleman yo aplike pou sit yo itilize espesyalman pou rezon medya sosyal jan yo 
defini l nan Secksyon B. DOE pa mete ladan sit yo itilize espesyalman pou kominikasyon 
endividyèl tankou imèl,  Voice Over Internet Protocol (tankou Skype or Facetime), oswa 
chat (tankou Gchat oswa AIM).  
 

5. Ki kèk tip medya sosyal ki kouran?  

 Blogs - Abrevyasyon ‘web-logs’, sa yo se sit ki ka fonksyone kòm magazin aktyèl ki gen 
plizyè antre. Jeneralman, yo klase rantre ak ‘tags’pou fè rechèch la pi fasil. Majorite blogs 
pèmèt lektè yo fè kòmantè. Egzanp : Blogger, Wordpress, TypePad.  

 Micro-Blogs - Blogs sa yo pèmèt afich ki gen kontni pi kout, jeneralman yo limite kantite 
karaktè ki tape yo. Yo ka itilize Micro-blogs pou  status updates ak pou voye enfòmasyon 
rapid ba ‘friends’ oswa ‘followers.’  Egzanp : Twitter, Tumblr.  

 Networking - Sit sa yo pèmèt moun konekte yonn ak lòt  nan enterè, objektif ak lòt kategori 
yo genyen ankomen. Egzanp : Facebook, LinkedIn, Google+, Ning. 

 Foto/Videyo - Sit sa yo pèmèt moun pataje videyo, imaj, slideshows ak lòg medya. Souvan 
sit sa yo pèmèt moun k ap gade yo fè kòmantè ak pataje sa moun afiche. Egzanp : YouTube, 
Vimeo, Flickr. 

6. Regleman sa yo endike sa yo la pou konplete men se pa ranplase regleman DOE, Regleman 
Chanselye ak lwa ki deja egziste. Kisa sa vle di? 

 Sa vle di itilizasyon tout medya ta dwe respekte Regleman Chanselye, regleman DOE ak 
lwa ki deja egziste yo. Kidonk, avan yo itilize non yon elèv oswa lòt enfòmasyon pèsonèl 
ki ka idantifye yon elèv nan medya sosyal, anplwaye DOE ta dwe pote atansyon sou 
nenpòt alèt ATS oswa lòt prekosyon legal ki konekte ak chak elèv.   

 

Men Regleman Chanselye ki aplikab yo A-412 – Sekirite nan lekòl yo, A-420 –Pinisyon 

fizik, A-421 –Abi vèbal, A-750 – Abi sou timoun, A-830 – Diskriminasyon/Arasman, A-

831‐ Arasman ant elèv ak elèv, A‐832 – Arasman ant elèv ak elèv ki fèt sou baz enjistis, 

entimidasyon ak/oswa agresyon. Kèk egzanp lwa ki aplikab se sa yo ak lòt ankò lwa 
pwoteksyon vi prive timoun sou entènèt  Children’s Online Privacy Protection Act 
(COPPA), Lwa edikasyon sou dwa ak vi prive fanmi Family Educational Rights and 
Privacy Act (FERPA),  Lwa sou pwopriyete entelektyèl Intellectual Property Laws, Lwa 
sou konfli enterè Conflict of Interest Law, Seksyon 3020-a lwa edikasyon.  

 

Sit Medya sosyal pwofesyonèl 

7. Poukisa se yon pratik yo rekòmande pou yo separe sit medya pwofesyonèl yo ak sit medya 
sosyal pèsonèl yo ak adrès imèl yo?  

 Rezon ki fè sa se pou yo asire separasyon ant anviwònman pèsonèl ak pwofesyonèl 
kominikasyon ki fèt sou entènèt pou anplwaye DOE. Nan sans sa a, separasyon sa a la 
pou klarifye medya sosyal pwofesyonèl ak medya sosyal pèsonèl yo diferan. Medya 
sosyal pwofesyonèl se sit ki gen rapò ak travay epi li antrene kominikasyon ant anplwaye 
ak elèv. Medya sosyal pèsonèl pa gen rapò ak travay epi  ka gen kèk eksepsyon yo mete 
nan regleman yo, li pa gen kominikasyon ant anplwaye ak elèv. 

8. Èske anplwaye DOE ka itilize medya sosyal pèsonèl pou kominike ak kòlèg DOE?  

 Regleman sa yo pa konsidere kominikasyon ant anplwaye sou sit medya sosyal pèsonèl. 
Yo ankouraje anplwaye DOE ki itilize medya sosyal pèsonèl pou yo itilize  regleman sou 
vi prive ki apwopriye pou kontwole aksè nan sit medya sosyal pèsonèl yo. 

9. Ki pi bon pratik yo rekòmande pou anplwaye DOE ki gen sit medya sosyal pèsonèl ki gen karaktè 
pwofesyonèl epi ki gen elèv men ki pa gen rapò ak DOE? Paegzanp, yon manm estaf DOE ki 
gen yon club liv nan lè lib yo.  

 Anplwaye yo ta dwe suiv pi bon pratik yo idantifye yo jan yo endike l nan regleman yo. 
Anplwaye yo ta dwe reflechi sou regleman sou vi prive yo epi limite moun k ap tande yo. 
Sonje tou, menm si yon anplwaye pa nan “plas travay,” elèv yo ap wè anplwaye a kòm 
yon otorite. Si yon anplwaye remake yon moun ap kominike ak yon elèv DOE nan yon 
medya sosyal nan yon tip aktivite konsa, anplwaye DOE a ta dwe avèti paran oswa 
responsab elèv la.   

Anplwaye 

10. E si anplwaye DOE yo gentan deja itilize medya sosyal la swa pou objektif pwofesyonèl swa pou 
objektif pèsonèl?  

 Itilizasyon medya sosyal pwofesyonèl: Anplwaye DOE k ap itilize medya sosyal kounye a 
pou objektif pwofesyonèl ta dwe egzamine si jan yop itilize l la konfòm ak regleman sou 
medya sosyal ansanm ak FAQ sa yo. Yo ta dwe amande oswa chanje tout itilizasyon ki 
pa konfòm ak dokiman sa yo nan yon peryòd tan ki rezonab. N ap reponn nenpòt kesyon 
epi n ap konsidere pwoblèm yo pandan sesyon trening yo. Si anplwaye yo konekte yon 
sit medya sosyal pwofesyonèl ak yon adrès imèl pèsonèl, yo ta dwe fè sit la pase atravè 
yon imèl adrès pwofesyonèl.  

 Itilizasyon medya sosyal pèsonèl: Regleman yo rekòmande pou anplwaye DOE k ap 
itilize medya sosyal pou objektif pèsonèl ta retire elèv aktyèl DOE nan sit sa yo. Gen 
eksepsyon yo mete nan regleman sa yo.  

 Anplwaye yo ta dwe gade Regleman sou medya sosyal ak FAQ yo – pral revize yo si gen 
bezwen – pou asire yo abitye ak pratik yo rekòmande yo. DOE ap avèti anplwaye yo lè 
yo mete regleman yo ajou. Responsab lekòl yo pral asire yo pwofesè yo ak lòt manm 
estaf la enfòme. 

 DOE ap fè trening regilyèman pou anplwaye k ap itilize medya sosyal pou objektif 

pwofesyonèl. Pou w ka pwograme yon sesyon trening, kontakte swa rezo pa w la oswa 

voye yon imèl nan socialmediaPD@schools.nyc.gov. 

11. Lè y ap itilize medya sosyal, ki lè ak ki kote yo ta dwe itilize logo DOE a? 
 

 Yo ta dwe itilize logo DOE a pou biznis ofisyèl DOE. Sit wèb ki reprezante yon lekòl 
ofisyèlman ka itilize logo DOE a. Paegzanp si yon lekòl gen yon sit “eChalk” anplis yon 
paj lekòl DOE bay, li ka afiche logo a. Si rezo yo ak gwoup yo kreye sit pou sèvi lekòl pa 
yo, yo ka itilize  logo DOE a. Anplwaye DOE yo pa ta dweitilize logo  a si y ap kominike 
nan yon fason ki pa ofisyèl. Paegzanp yon blog, kote yon anplwaye ap diskite edikasyon, 
men kote anplwaye a pa reprezante DOE ofisyèlman, pa ta dwe gen logo DOE a. Tanpri 
sonje lè yon sit medya sosyal tankou LinkedIn ak Facebook, pwodui logo DOE a 
otomatikman, li pa yon pwoblèm. 

 
12. Ki lòt oryantasyon ki gen rapò ak teknoloji ki genyen pou oryante anplwaye DOE k ap patisipe 

nan medya sosyal? 

 Yo te mete ajou Internet Acceptable Use and Safety Policy (IAUSP) an 2012 epi li regle 

tout aktivite elektwonik itilizatè k ap itilize epi ki ale nan rezo DOE tankou imèl DOE. 
IAUSP regle tou itilizasyon sistèm entènèt elèv, tankou medya sosyal, anplis lòt 
Regleman Chanselye, regleman ak prensip DOE, Nòm vil la sou konduit ak Mezi disiplin 
pou inifòm Citywide Standards of Conduct and Uniform Disciplinary Measures (“Kòd 
Disiplin”) ak lwa ki aplikab.   
 

13. Kiyès ki sipèvize sit medya sosyal pwofesyonèl yo epi chak ki lè yo sipèvize yo?  

 Regleman yo rekòmande pou sipèvizè oswa reprezantan yo ta revize ak sipèvize sit 
medya pwofesyonèl yo regilyèman.  

Kantite fwa ak nivo yo egzije pou chak sit medya sosyal pwofesyonèl ap depann de 
karakteristik patikilye sit la. Sit ki gen anpil entèaksyon paegzanp sa yo ki pèmèt moun fè 
kòmantè ak afiche, yo ta dwe sipèvize yo plis. Lòt faktè ki afekte kantite fwa a se nivo 
konfidansyalite yo bay sit la, espesyalman si sit la se yon rezo prive(paegzanp, ki limite 
pou yon klas anpatikilye) oswa yon rezo piblik(ki ouvri pou nenpòt moun nan lekòl la 
oswa yon pi gwo gwoup nan kominote DOE a). Anplwaye ki deside kreye sit medya 
sosyal pwofesyonèl ka fè evalyasyon volontè sit yo a regilyèman. 

14. Kisa anplwaye DOE ki vle kreye medya sosyal pwofesyonèl pou salklas, lekòl oswa biwo ta dwe 
fè?  

 Anplwaye yo ta dwe gade Regleman sou medya sosyal yo ak FAQ yo tanzantan pou 
asire yo abitye avèk sa ki ladan epi konnen enfòmasyon ki nouvo yo. Anplwaye yo ta dwe 
fè rechèch ak abitye yo avèk sit medya sosyal yo gen entansyon itilize a.  

 Si itilizasyon medya sosyal pwofesyonèl yo pwopoze a konsène elèv, anplwaye yo oblije 
revize regleman sit medya sosyal yo epi deside timoun ki laj ki otorize itilize sit la. 
Paegzanp, si yon pwofesè te konte kreye yon paj Facebook pou klas 4yèm, li t ap 
konnen ke Facebook egzije pou itilizatè yo gen 13 lane pou pi piti pou yo itilize sit la epi li 
t ap bezwen itilize yon lòt bagay. 

 

Anplwaye yo ta dwe konprann seksyon pou konfidansyalite a ak seksyon pou gade a pou 
sit medya sosyal la. Lè sa posib, nou rekòmande pou anplwaye DOE yo kreye gwoup 
oswa paj, olye pwofil endividyèl, pou rezon edikatif. DOE ap fè trening lè yo mande l 
kreye yon sit medya sosyal. Pou w ka pwograme yon sesyon trening, kontakte swa rezo 
pa w la oswa voye yon imèl nan socialmediaPD@schools.nyc.gov. 

Oryantasyon pou lidè lekòl 

15. Kòman direktè yo ta dwe konsidere paran ki gen enkyetid sou jan pitit yo ap itilize medya sosyal 
yo?  
 

 DOE rekonè gwo avantaj itilizasyon medya sosyal genyen pou elèv, pwofesè, ak 
kominote lekòl la.  Nou atann plizyè lekòl pral itilize zouti 21yèm syèk sa yo.  Nou atann 
tou  lekòl yo pral enfòme paran sou opòtinite medya sosyal pral ofri pou preparasyon 
kolèj ak karyè. Nan kèk ka, lekòl yo ka bezwen “fè pwomosyon” pou zouti sa yo pou 
paran ki ka pa abitye avèk avantaj medya sosyal.  
 

Lekòl yo ta dwe fè fanmi yo konnen itilizasyon teknoloji ak zouti ki baze sou teknoloji 
espesyalman, se yon pyès enpòtan nan sa ki prepare moun pou travay nan sosyete jodi 
a.  
 

Ladrès moun aprann nan itilizasyon medya sosyal ak responsablite kouvri tout senk 
ladrès aplike ki pi komen patwon yo klase kòm"enpòtan anpil:” Pwofesyonalis/Etik travay, 
kominikasyon oral ak ekri, panse kritik/rezolisyon pwoblèm ak responsablite etik/sosyal, 
jan yo rapòte l nan yon etid ki rele Èske yo pre pou travay vrèman?, ki gen ladan sa 
patwon ap tann sou ladrès yo bezwen pou mache travay 21yèm syèk la  

16. Ki metòd efikas administratè yo ka itilize pou sipèvize enfòmasyon ki afiche sou sit medya 

pwofesyonèl yo? 
 

  Men kèk sijesyon ki ka itil:  
o Gen yon lis konplè tout sit medya sosyal pwofesyonèl estaf ou a kreye ak itilize,  
o Kreye yon kont pou administrasyon ke administratè yo oswa responsab rezo a ka 

itilize,  
o Depann de sit la, mande pou vin manm yon tout sit medya sosyal pwofesyonèl yo 

pou w ka wè sa yo afiche,  
o Kreye yon sistèm avètisman pou imèl ki pou alète a lè yo afiche nenpòt dokiman ki 

nouvo,  
o Konsidere pou gen yon moun k ap sipèvize sit yo kreye pou itilizasyon pwofesyonèl 

yo epi bay priyorite pou sit ki bezwen sipèvizyon pi souvan yo.  
o Ensiste sou egzanp modèl izaj medya sosyal ak estaf ou a.  

 

17. Èske m bezwen yon administratè nan chak sit? 

 Direktè yo pa bezwen pou yo administratè nan chak sit-paegzanp yon Asistan direktè ka jwe 
wòl sa a. 

18. Kòman yo ta dwe adrese kesyon sou rapò ki genyen ant  itilizasyon medya sosyal ak Premye 
Amannman Konstitisyon  First Amendment? 

 Anplwaye DOE yo ta dwe an kontak avèk sipèvizè yo pou tout kesyon ki gen rapò avèk 
medya sosyal ak First Amendment. Piske chak sitiyasyon se reyalite apa, yo mande 
sipèvizè yo pou kontakte  Senior Field Counsel la osw Office of Legal Services DOE nan 
212-374-6888 oswa voye yon imèl nan asklegal@schools.nyc.gov pou diskite tout 
kesyon legal ki prezante.   

 
19. Gen kèk sit medya sosyal yo bloke nan lekòl mwen an. Kòman lekòl yo ka ale nan sit wèb yo 

bloke yo?  
 

 Si tout direktè nan yon bilding dakò, yo ka debloke yon sit pou tout lekòl ki nan bilding 
lan. Direktè yo ka mande pou yo bloke sit oswa debloke si yo ranpli fòm sa a sou entènèt 

(http://www.nycboe.net/applications/filtering/) nan Intranet DOE.   

 

Pwofesè ak lòt estaf lekòl la 

20. Kisa k ap rive si yon anplwaye DOE chanje nivo konfidansyalite oswa nivo aksè yon sit medya 
sosyal apati sa ke yo te apwouve avan an pandan ane lekòl la? 

 Si gen yon gwo chanjman ki fèt nan yon sit medya sosyal pwofesyonèl la(paegzanp, yon 
paj Facebook y ap itilize pou pataje kesyon sou devwa lekti, pral sèvi kounye a pou 
pataje ide ak yon klas nan yon lekòl nan yon lòt peyi), anplwaye DOE a ta dwe enfòme 

sipèvizè l sou chanjman sa a. Si yo jije chanjman sa a gwo anpil, sipèvizè a ta dwe 

konseye anplwaye DOE a pou itilize yon fòm anwolman (chwa lekòl la) ki revize si sa 
nesesè.   

 

21. Èske yo ta dwe avèti paran yo sou itilizasyon medya sosyal pitit yo pou aktivite ki gen rapò ak 
lekòl?  

 Wi. Lekòl DOE yo ta dwe avèti paran yo chak ane si pitit yo ap patisipe nan aktivite sou 
medya sosyal pwofesyonèl. Paran ki gen kesyon oswa enkyetid sou jan pitit yo itilize 
medya sosyal pou aktivite lekòl ta dwe kontakte lekòl la pou plis enfòmasyon. 

22. Regleman yo rekòmande pou direktè yo(oswa reprezantan yo) gen dwa administratè. Èske sa vle 
di pwofesè yo oswa estaf ki nan lekòl la oblije bay direktè ak reprezantan yo  username ak 
password  medya sosyal pwofesyonèl yo? 

 Yo pa  oblije. Pwofesè ak estaf yo ka bay direktè a oswa reprezantan l aksè administratè 
pou yo ale nan sit la. Objektif la se pou bay sipèvizè yo aksè limite, ak pwòp log-in 
username ak password pa yo. Paegzanp, si yon pwofesè malad pandan lontan, direktè a 
oswa reprezantan l oswa responsab rezo a ka kontinye sipèvize sit medya sosyal 
pwofesyonèl la.   
 

23. Èske pwofesè yo gen manda pou fè rapò sou aktivite entènèt? 

 Wi. Jan yo endike l nan Regleman yo pwofesè yo se rapòte ki mandate. 

 

Konsènan elèv 

24. Èske regleman sa yo aplike pou elèv DOE?  

 Jan yo endike l nan Regleman yo, yo pa konsidere kominikasyon ki fèt ant elèv atravè 

medya sosyal yo.  

25. Kòman anplwaye DOE ta dwe reponn “friend requests"  elèv aktyèl DOE sou sit medya sosyal 

pèsonèl yo ak kont pèsonèl yo?  

 Si anplwaye DOE resevwa yon demann bòkote yon elèv aktyèl DOE pou yo konekte 
oswa kominike atravè yon sit medya sosyal, yo ta dwe refize demann lan. Men yon 
repons nou sijere: “Tanpri pa santi w vekse, men mwen pa ka aksepte demann ou an. 
Kòm yon anplwaye DOE, li pi bon pou nou kominike ak yon kont medya sosyal 
pwofesyonèl. Regleman medya sosyal Depatman an pa ankouraje entèaksyon ak elèv 
aktyèl DOE sou sit medya sosyal pèsonèl. Si w vle konekte avèk mwen, tanpri kontakte 
m nan paj oswa gwoup lekòl la(oswa klas)nan ____ [insert link to your page].” 

 
26. Kisa sipèvizè DOE ak reprezantan yo, ki responsab pou sipèvize medya sosyal pwofesyonèl ta 

dwe fè lè yo remake oswa resevwa yon rapò sou aktivite ki pa kòrèk?  

 Yo  sipèvizè DOE ki remake oswa ki resevwa yon rapò sou bagay ki pa kòrèk ki afiche 
sou yon sit medya sosyal pwofesyonèl ta dwe kontakte otorite ki la pou sa pou mande èd 
dapre kondisyon ki egziste pou fè rapò nan DOE.  

 

Dapre sikonstans lan, otorite apwopriye yo ka moun sa yo ak lòt ankò: lidè rezo a oswa 
lidè cluster, direktè sekirite borough a, Office of the Special Commissioner of 
Investigations,Office of Special Investigations, the Office of Equal Opportunity, Office of 
the General Counsel,  senior field counsel, the New York City Administration for 
Children’s Services ak New York City Police Department. Si lòt manm yon lekòl jwenn 
materyèl ki pa kòrèk sou yon sit medya sosyal pwofesyonèl. nou ankouraje l rapòte l ba 
yon sipèvizè DOE ak ba moun k ap jere sit medya sosyal la.  

27. Kòman anplwaye ak sipèvizè DOE ka konnen sa ki enfòmasyon ki konfidansyèl oswa ki 
enfòmasyon pèsonèl ki ka idantifye yon elèv ki pa ta dwe afiche oswa pibliye? E sou nòt yo bay? 

 Afichaj kèk nòt ka an vyolasyon ak FERPA. Si anplwaye ak sipèvizè DOE gen nenpòt 
kesyon sou enfòmasyon ki konfidansyèl oswa ki ka idantifye elèv pèsonèlman, yo ta dwe 
kontakte Senior Field Counsel oswa Office of Legal Services DOE nan 212-374-6888 
oswa voye yon imèl nan asklegal@schools.nyc.gov. 

28. Èske pwofesè oswa lòt manm estaf ki nan lekòl la gen responsablite pèsonèl pou sa elèv afiche 
sou sit medya sosyal pwofesyonèl yo?  
 

 Non. Paegzanp, si yon pwofesè wè yon materyèl ki pa kòrèk, pwofesè a oblije suiv 
regleman DOE ki egziste sou obligasyon pou fè rapòt. DOE rekòmande tou pou pwofesè 
aji kòm moderatè pou sit medya sosyal pwofesyonèl yo- epi elèv yo pa ta dwe kapab 
afiche sou sit medya sosyal pwofesyonèl yo san konsantman pwofesè yo. 

 
29. Èske yo ka itilize Regleman yo pou rezon disiplin? 

 Non, sa yo se regleman. Yo pa p pini okenn moun si yo pa suiv regleman sa yo. 


